CA4

Bod yn y Byd 11 
- 
India 1

Ym Mhrydain rydyn ni’n gwario £2.5 biliwn ar ddillad bob mis, £500 y pen y flwyddyn ar gyfartaledd.

Yn Dhaka, Bangladesh mae 1.3 miliwn o bobl yn gweithio yn y diwydiant dillad.  Mae 3,024 o ffatrïoedd dillad ac mae 600,000 o bobl yn gweithio ynddyn nhw.

Dewch i gwrdd â dau ohonyn nhw.

Ei henw yw Shima. Mae hi’n un deg saith ac mae wedi bod yn gweithio yn y ffatri lle mae hi nawr am dair blynedd. Mae hi’n gweithio o ddeuddeg i un deg chwech awr y dydd (nid yr wythnos!) Dydy hi ddim yn gallu siarad wrth weithio.  Ei chyflog ar ddiwedd yr wythnos yw £4.40.

Dyma Rokye hefyd.

Mae e’n eistedd ar y llawr i weithio. Mae e’n dechrau gweithio am wyth y bore ac yn gorffen am wyth y nos. Weithiau mae e’n gweithio shifft ddwbl ac yn gorffen rhwng tri a phedwar o’r gloch y bore!  Mae e’n gwneud hyn i dalu am rent ei slym yn Dhaka.  Ei waith yw gwnïo gleiniau(beads) ar siacedi.  Mae e’n gwnïo cymaint â 315 o ‘diamante beads’ ar rai siacedi - pob un yn unigol gyda’i ddwylo’i hun. Dychmygwch gyflwr ei fysedd!

Yma yn Dhaka mae un ffatri’n unig yn cynhyrchu 15,000 dilledyn bob dydd. Mae 15 o bobl wedi bod ynghlwm wrth y siaced mae Rokye’n gwnïo gleiniau arni a bydd wedi bod trwy 55 o brosesau cyn i chi ei gweld yn y siopau.

Mae Mathew 25 adnod 36 yn dweud “Chi roddodd ddillad i mi pan roeddwn i’n noeth”

Ni sy fod i roi dillad i’r tlawd, ond yn ein byd ni y tlawd sy’n rhoi dillad i ni.
Gweddïwn

Arglwydd maddau i ni fod pobl ifanc fel Shima a Royke yn cael eu hecsploetio yn ein byd ni.  Nid dyna fel rwyt ti eisiau i bobl ifanc gael eu trin.  Diolch i ti nad ydyn ni’n cael ein trin fel yna yng Nghymru.  Helpa ni i gofio amdanyn nhw ac i geisio’u helpu.

Os am fwy o wybodaeth am sut i helpu ewch i www.tearfund.org/youth.

